მოდულები, მომხმარებლები 
და მათი როლები

1. სამედიცინო დაწესებულებების ლიცენზირებისა და ნებართვების მოდული

· ადმინისტრატორი (რეგულირების სააგენტოს შესაბამისი სამმართველოს თანამშრომელი)
ადმინისტრატორის როლის მოხმარებელს  შესაძლებლობა აქვს მოდულში მოახდინოს სამედიცინო დაწესებულების რეგისტრაცია, აღნიშნული ინფორმაციის რედაქტირება საჭიროების შემთხვევაში  და დაწესებულების სტატუსის ცვლილება (გაუქმების  და სხვა შემთხვევებში). მას ასევე შეუძლია დაადასტუროს ოპერატორის მიერ დაწესებულებასთან დაკავშირებით დარეგისტრირებული ინფორმაცია შესაბამისი სტატუსის მინიჭებით. 
· ოპერატორი (რეგულირების სააგენტოს შესაბამისი სამმართველოს თანამშრომელი)
ოპერატორის როლის მოხმარებელს  შესაძლებლობა აქვს მოდულში მოახდინოს სამედიცინო დაწესებულების რეგისტრაცია და აღნიშნული ინფორმაციის რედაქტირება საჭიროების შემთხვევაში, რომლის დადასტურებას ახდენს ადმინისტრატორი სტატუსის მინიჭებით. 
· ანალიტიკოსი (რეგულირების სააგენტოს შესაბამისი სამმართველოს თანამშრომელი)
ანალიტიკოსის როლის მომხმარებელს  შესაძლებლობა აქვს ნახოს (დაათვალიეროს) ინფორმაცია მოდულში დარეგისტრირებული ყველა სამედიცინო დაწესებულების შესახებ, სხვადასხვა ველის და ფილტრის მიხედვით დააჯგუფოს ინფორმაცია ანალიზისთვის და ჩამოტვირთოს ექსელი უფრო დეტალური ანალიზისთვის.



2. ელ. ანგარიშგების მოდული

· სამედიცინო დაწესებულება
აღნიშნული როლის მომხმარებელს შესაძლებლობა აქვს მოდულში შეავსოს (დაარეგისტრიროს) ინფორმაცია შესრულებული სამუშაოს შესახებ. მას ასევე შეუძლია აღნიშნულ ინფორმაციაში ცვლილებების შეტანა (რედაქტირება), მათი შემდგომი ვალიდაცია და ინფორმაციის ვალიდურობის შემთხვევაში სამინისტროსა და სხვადასხვა ფინანსურ აგენტთან გაგზავნა.	
· ადმინისტრატორი (ამჟამად HSSP)
ადმინისტრატორის როლის მომხმარებელს  შესაძლებლობა აქვს მოახდინოს სხვადასხვა საინფორმაციო მოდელების, შესაბამისი ფორმების და ვალიდაციების შექმნა და შემდგომი კორექტირება. აღნიშნული როლის მომხმარებელს დამატებით აქვს ელექტრონული სერვისების და სხვადასხვა უფლების მინიჭების, აღნიშნული ინფორმაციის შემდგომი ადმინისტრირებისა და მართვის შესაძლებლობა.


· სოციალური მომსახურების სააგენტო
· საყოველთაო ჯანდაცვის მართვის დეპარტამენტი
· ინსპექტორი 
ინსპექტორს შესაძლებლობა აქვს ნახოს (დაათვალიეროს) სამედიცინო დაწესებულების მიერ გადმოგზავნილი შესრულებული სამუშაო, უკან დააბრუნოს ის მონაცემების შესწორების მიზნით და საჭიროების შემთხვევაში კომენტარი გაუკეთოს დაწესებულების მიერ მოწოდებულ ანგარიშს. ინსპექტორი საბოლოოდ ანიჭებს სტატუსს შესაბამის შესრულებას და აგზავნის მას ფინანსური მართვის მოდულში თანხის შემდგომი ანაზღაურებისთვის.
· ანალიტიკოსი 
ანალიტიკოსის როლის მომხმარებელს  შესაძლებელობა აქვს ნახოს (დაათვალიეროს) სამედიცინო დაწესებულებების მიერ გადმოგზავნილი ყველა შესრულება, ასევე სხვადასხვა ინფორმაციის მატარებელი ველების და ფილტრების მიხედვით დააჯგუფოს ინფორმაცია, რაც უკეთესი ანალიზის შესაძლებლობას იძლევა. მას ასევე შეუძლია შესაბამისი ინფორმაციის ექსპორტი ექსელში უფრო დეტალური ანალიზისთვის.

· ვერტიკალი
· ინსპექტორი 
ინსპექტორის როლის მომხმარებელს  შესაძლებლობა აქვს ნახოს (დაათვალიეროს) სამედიცინო დაწესებულების მიერ გადმოგზავნილი შესრულებული სამუშაო, უკან დააბრუნოს ის მონაცემების შესწორების მიზნით და საჭიროების შემთხვევაში კომენტარი გაუკეთოს დაწესებულების შესრულებული სამუშაოს ანგარიშს.  ის საბოლოოდ ანიჭებს შესაბამის სტატუსს შესრულებას და აგზავნის მას ფინანსური მართვის მოდულში თანხის შემდგომი ანაზღაურების მიზნით.

· ანალიტიკოსი 
ანალიტიკოსის როლის მომხმარებელს შეუძლია  ნახოს (დაათვალიეროს) სამედიცინო დაწესებულებების მიერ გადმოგზავნილი ყველა შესრულება და დააჯგუფოს ინფორმაცია სხვადასხვა ველის და ფილტრის მიხედვით, რაც უკეთესი ანალიზის შესაძლებლობას იძლევა.  მას ასევე შეუძლია შესაბამისი ინფორმაციის ექსპორტი ექსელში უფრო დეტალური ანალიზისთვის.

· დაავადებათა კონტროლი
· ფინანსური
აღნიშნული როლის მოხმარებელს  შესაძლებლობა აქვს ნახოს (დაათვალიეროს) სამედიცინო დაწესებულების მიერ გადმოგზავნილი სტატისტიკური ფორმა, უკან დააბრუნოს ის მონაცემების შესწორების მიზნით  და საჭიროების შემთხვევაში კომენტარი გაუკეთოს დაწესებულების შესრულებული სამუშაოს ანგარიშს.  ის საბოლოოდ ანიჭებს შესრულებას შესაბამის სტატუსს და აგზავნის მას ფინანსური მართვის მოდულში თანხის შემდგომი ანაზღაურების მიზნით.  

· 066 სტატისტიკა
აღნიშნული როლის მომხმარებელს  შესაძლებელობა აქვს ნახოს (დაათვალიეროს) სამედიცინო დაწესებულებების მიერ გადმოგზავნილი ყველა სტატისტიკური ფორმა და დააჯგუფოს ინფორმაცია სხვადასხვა ველის და ფილტრის მიხედვით, რაც უკეთესი ანალიზის შესაძლებლობას იძლევა. მას ასევე შეუძლია შესაბამისი ინფორმაციის ექსპორტი ექსელში უფრო დეტალური ანალიზისთვის და საჭიროების შემთხვევაში ფორმის უკან დაბრუნება შესასწორებლად.

· დაავადებათა კონტროლი - გლობალური ფონდი - უცნობია
	


3. ელექტრონული რეცეპტის მოდული

· სოციალური მომსახურების სააგენტო 
აღნიშნული როლის მომხმარებელს  შესაძლებლობა აქვს დაარეგისტრიროს (გამოწეროს) რეცეპტები მხოლოდ ონკოლოგიური ტიპის მედიკამენტებზე, რომლებიც გაწერილია HMIS-ის ერთ-ერთ მოდულში, კერძოდ საინფორმაციო პორტალზე. მას აქვს წვდომა, ნახოს (დაათვალიეროს) ყველა მომხმარებლის მიერ დარეგისტრირებული ელექტრონული რეცეპტი და ასევე აკონტროლოს ინფორმაცია რეცეპტების ვადის გადაცილების შესახებ. მას ასევე შეუძლია პაციენტთან შეტყობინების გაგზავნა  რეცეპტის გამოწერასთან დაკავშირებით.
· სამედიცინო დაწესებულება
სამედიცინო დაწესებულების ექიმს  შესაძლებლობა აქვს დაარეგისტრიროს (გამოწეროს) მხოლოდ ბაზისური მედიკამენტების რეცეპტები, რომლებიც გაწერილია HMIS-ის ერთ-ერთ მოდულში, კერძოდ საინფორმაციო პორტალზე. მას აქვს წვდომა, ნახოს (დაათვალიეროს) მის დაწესებულებაში გამოწერილი ყველა რეცეპტი და აკონტროლოს რეცეპტების ვადები.
· აფთიაქი
სააფთიაქო ქსელს  შესაძლებლობა აქვს გასცეს აღნიშნული მედიკამენტები მოდულის მეშვეობით გამოწერილი რეცეპტის საფუძველზე.
· სადაზღვევო კომპანია - მომავალში
სადაზღვევო კომპანიის როლის მომხმარებელს  შესაძლებლობა აქვს დაარეგისტრიროს (გამოწეროს) რეცეპტი ყველანაირი სახის მედიკამენტზე, ნახოს (დაათვალიეროს) მისი კომპანიის მიერ გამოწერილი ყველა რეცეპტი და მოახდინოს რეცეპტის ვადების კონტროლი.


4. ფარმაცევტული და სააფთიაქო დაწესებულებების მოდული

· ადმინისტრატორი (რეგულირების სააგენტოს თანამშრომელი)
ადმინისტრატორის როლის მომხმარებელს დაშვება აქვს ფარმაცევტული და სააფთიაქო დაწესებულებების რეგისტრაციაზე, ყველა რეკვიზიტული ველის შევსებაზე (მისამართი, იურიდიული ფორმა, ლიცენზიები და ა.შ), შემდგომში ამ ინფორმაციის რედაქტირებასა (დამატებითი ინფორმაციის ან ცვლილების დაფიქსირება) და დაწესებულების გაუქმებაზე.
· გარე სისტემები (ელექტრონული სერვისები) - მომავალში
აღნიშნული როლის მომხმარებელს სრული წვდომა აქვს მოდულში არსებულ ინფორმაციაზე ელექტრონული სერვისის გამოძახებისას. ხოლო მის გარეშე გამოძახებული სერვისი აბრუნებს მხოლოდ ძირითად ინფორმაციას, რაც ხელმისაწვდომია ნებისმიერი დაინტერესებული პირისთვის ვებ გვერდის მეშვეობით.


5. ფარმაცევტული პროდუქტების მოდული

· ადმინისტრატორი (რეგულირების სააგენტოს თანამშრომელი)
ადმინისტრატორის როლის მომხმარებელს მოდულში  დაშვება აქვს ფარმაცევტული პროდუქტის რეგისტრაციაზე, ყველა რეკვიზიტული ველის შევსებაზე (მწარმოებელი, ფორმა, დოზა, ვარგისიანობის ვადები და ა.შ), შემდგომში ამ ინფორმაციის რედაქტირებაზე (დამატებითი ინფორმაციის ან ცვლილების დაფიქსირება), ფარმაცევტული პროდუქტის გაუქმებასა და ასევე პროდუქტის სურათების ატვირთვაზე.
· ექსპერტი (რეგულირების სააგენტოს თანამშრომელი)
ექსპერტის როლის შესაბამის მომხმარებელს შეუძლია მხოლოდ დაათვალიეროს ადმინისტრატორის მიერ დარეგისტრირებული ყველა ფარმაცევტული პროდუქტი, ასევე დააჯგუფოს ინფორმაცია სხვადასხვა ველის მიხედვით, რაც უკეთესი ანალიზის შესაძლებლობას იძლევა. მას ასევე შეუძლია შესაბამისი ინფორმაციის ექსპორტი ექსელში უფრო დეტალური ანალიზისთვის. 
· გარე სისტემები (ელექტრონული სერვისები)
აღნიშნული როლის მომხმარებელს სრული წვდომა აქვს მოდულში არსებულ ინფორმაციაზე ელექტრონული სერვისის გამოძახებისას. ხოლო მის გარეშე გამოძახებული სერვისი აბრუნებს მხოლოდ ძირითად ინფორმაციას, რაც ხელმისაწვდომია ნებისმიერი დაინტერესებული პირისთვის ვებ გვერდის მეშვეობით.
· საბაჟო - მომავალში

6. მომხმარებელთა მართვის მოდული

· ადმინისტრატორი (ამჟამად HSSP)
ადმინისტრატორის როლის მოხმარებელს  აქვს დაშვება მოახდინოს მოდულის სისტემაში რეგისტრაცია, მისი მომხმარებლების დამატება, მართვა და დაშვების დონეების განსაზღვრა, სხვადასხვა მომხმარებელთა ჯგუფების, ატრიბუტების და რესურსების შექმნა და მათი მართვა. ადმინისტრატორი შესაბამისი მოდულის მიხედვით განსაზღვრავს თუ რომელ მომხმარებელს რომელ მოდულზე უნდა ჰქონდეს დაშვება და ა.შ.



7. სამედიცინო სერვისებით მოსარგებლეთა მოდული

· გარე სისტემები (ელექტრონული სერვისები)
აღნიშნული როლის მომხმარებელს სრული წვდომა აქვს მოდულში არსებულ ინფორმაციაზე ელექტრონული სერვისის გამოძახებისას. ხოლო მის გარეშე გამოძახებული სერვისი აბრუნებს მხოლოდ ძირითად ინფორმაციას, რაც ხელმისაწვდომია ნებისმიერი დაინტერესებული პირისთვის ვებ გვერდის მეშვეობით.
· ადმინისტრატორი 
ადმინისტრატორის როლი გულისხმობს შესაძლებლობას მოხდეს მთელი ქვეყნის მასშტაბით რეგისტრირებული ბენეფიციარების და მათ შესახებ ინფორმაციის დათვალიერება, კონტროლი და მრავალმხრივი ანალიზი.  ადმინისტრატორს ასევე აქვს ბენეფიციარის გაპასიურების შესაძლებლობა.
· სამედიცინო დაწესებულება
აღნიშნული როლით სარგებლობენ ის სამედიცინო დაწესებულებები, რომლებიც ჩართული არიან საყოველთაო ჯანდაცვის სახელმწიფო პროგრამებში (ამბულატორიული ბენეფიციარების მომსახურების კომპონენტში). ამ როლის მქონე დაწესებულებას  საშუალება აქვს აღრიცხოს, მართოს და აკონტროლოს მისი ბენეფიციარები (ანუ კონტიგენტი, რომელიც რეგისტრირებულია მასთან და იღებს შესაბამის ამბულატორიულ მომსახურებას). მას ასევე აქვს  ბენეფიციარის გაპასიურების შესაძლებლობა.
· ანალიტიკოსი (სამინისტრო და/ან სააგენტო)
ანალიტიკოსის როლის მომხმარებელს შეუძლია მთელი ქვეყნის მასშტაბით რეგისიტრირებული ბენეფიციარების და მათ შესახებ არსებული ინფორმაციის დათვალიერება, კონტროლი და მრავალმხრივი ანალიზი (დამატებით ინფორმაციის ექსელის ფორმატში ჩამოთვირთვა). 



8. დიალიზის მოდული

· ადმინისტრატორი 
აღნიშნული როლის მომხმარებელს  შესაძლებლობა აქვს ნახოს (დაათვალიეროს) დაწესებულებების მიერ რეგისტრირებული ბენეფიციარების სია და სრული ინფორმაცია ჩატარებული დიალიზების სეანსებისა და ვიზიტების შესახებ. მას ასევე შეუძლია ბენეფიციართა მოთხოვნების ნახვა, დიალიზის სეანსის ჩატარების რიგში ბენეფიციარის ჩაყენება და ბენეფიციარის ერთი დაწესებულებიდან მეორეში გადაყვანა.
· სამედიცინო დაწესებულება
აღნიშნული როლის მომხმარებელს  შესაძლებლობა აქვს დაარეგისტრიროს ბენეფიციარები შესაბამისი რეკვიზიტული ველების მეშვეობით, აღრიცხოს დიალიზის სეანსების ჩატარება და ასევე ბენეფიციარების ვიზიტები.
· ანალიტიკოსი 
ანალიტიკოსის როლის მომხმარებელს შეუძლია  მთელი ქვეყნის მასშტაბით რეგისტრირებული ბენეფიციარების და მათ შესახებ არსებული სრული ინფორმაციის დათვალიერება, კონტროლი და მრავალმხრივი ანალიზი.

9. დაბადება / გარდაცვალება - მიმდინარეობს მუშაობა

· სამედიცინო დაწესებულება
აღნიშნული როლის მომხმარებელს  შესაძლებლობა აქვს დაარეგისტრიროს პირის დაბადების და/ან გარდაცვალების ფაქტი შესაბამისი რეკვიზიტული ველების მეშვეობით, მოახდინოს ამ ინფორმაციის მართვა და მიიღოს თავისი დაწესებულების ფარგლებში რეგისტრირებული დაბადების და/ან გარდაცვალების ფაქტების შესახებ სხვადასხვა სტატისტიკური ინფორმაცია.
· ადმინისტრატორი
აღნიშნული როლის მომხმარებელს  შეუძლია ქვეყნის მასშტაბით მოდულში დაბადების და/ან გარდაცვალების ფაქტების რეგისტრაცია და სხვადასხვა ველების და ფილტრების მეშვეობით ინფორმაციის მრავალმხრივი ანალიზის გაკეთება.


10. ინფექციურ დაავადებათა მონიტორინგისა და მართვის მოდული

· ექთანი 
ექთნის როლის მომხმარებელს  შესაძლებლობა აქვს განახორციელოს პაციენტის მონიტორინგი (მედიკამენტის მიღების კონტროლი, ექიმთან დაგეგმილი ვიზიტის კონტროლი და ა.შ)
· ექიმი
ექიმის როლის მომხმარებელს აქვს დაშვება დაარეგისტიროს პაციენტი შესაბამისი რეკვიზიტული ველების მეშვეობით და მოახდინოს ამ ინფორმაციის რედაქტირება საჭიროების შემთხვევაში. ის ასევე არეგისტრირებს კონკრეტული პაციენტის დანიშნულებას. მას შეუძლია მიუთითოს მკურნალობის გამოსავალი ექთნის მიერ ჩატარებული მონიტორინგის საფუძველზე, რის შედეგადაც შესაძლებელია შემთხვევის დახურვაც. ექიმს ასევე აქვს შესაძლებლობა, მოითხოვოს ლაბორატორიული ტესტის (კვლევის) ჩატარება და შემდგომში აღნიშნული ტესტის ნახვა (დათვალიერება).
· ლაბორანტი
ლაბორანტის როლის მომხმარებელი მის მიერ ჩატარებული ლაბორატორიული ტესტის (კვლევის) შედეგებს არეგისტრიებს სისტემაში.
· მენეჯერი
მენეჯერის როლის მომხმარებელს  შესაძლებელობა აქვს ნახოს (დაათვალიეროს) სამედიცინო დაწესებულების მიერ დარეგისტრირებული ყველა შემთხვევა, დააჯგუფოს ინფორმაცია სხვადასხვა ველის მიხედვით, რაც უკეთესი ანალიზის შესაძლებლობას იძლევა. მას ასევე შეუძლია შესაბამისი ინფორმაციის იმპორტირება ექსელში უფრო დეტალური ანალიზისთვის. 
· ადმინისტრატორი 
ადმინისტრატორის როლის მომხმარებელს შეუძლია ზემოთ ჩამოთვლილი ყველა როლის ფუნქციის შესრულება.

11. იმუნიზაციის მართვის მოდული

· ადმინისტრატორი (NCDC თანამშრომელი)
ადმინისტრატორის როლის მომხმარებელი მოდულში არეგისტრირებს აცრებს და ვაქცინებს. ასევე განსაზღვრავს სხვადასხვა ვალიდაციებსა და აცრების ჩატარების კალენდარს. 
· სამედიცინო დაწესებულება 
აღნიშნული როლის მომხმარებელი მოდულში არეგისტრირებს თავის ბენეფიციარებს (კონტიგენტს), შემდგომ - აცრებს, გართულებებს, აფიქსირებს არ აიცრას მიზეზებს. ის ასევე  ახორციელებს მის ხელთ არსებული ინფორმაციის სრულ მართვას.
· სამშობიარო სახლი
აღნიშნული როლის მომხმარებელს მოდულში აქვს იგივე ფუნქციებზე წვდომა, რაც სამედიცინო დაწესებულებას, გარდა ბენეფიციარების (კონტიგენტის) რეგისტრაციისა.
· ანალიტიკოსი - მომავალში
ანალიტიკოსის როლის მომხმარებელს შეუძლია მთელი ქვეყნის მასშტაბით რეგისტრირებული ბენეფიციარების დათვალიერება, კონტროლი, ანალიზი და ინფორმაციის დაჯგუფება სხვადასხვა ველის მიხედვით, რაც უკეთესი ანალიზის შესაძლებლობას იძლევა. ის ასევე ახდენს შესაბამისი ინფორმაციის ექსპორტს ექსელში უფრო დეტალური ანალიზისთვის.

12. საინფორმაციო პორტალი

· ადმინისტრატორი 
ადმინისტრატორის როლის მომხმარებელს შეუძლია ნახოს (დაათვალიეროს) სამედიცინო დაწესებულებების მიერ შეყვანილი ინფორმაცია საქმედიცინო სერვისების ფასების შესახებ და გადაგზავნოს ფასები ფინანსური აღრიცხვის მოდულში.
აღნიშნული მომხმარებელი ასევე ახდენს აფთიაქების მიერ შეყვანილი წამლების და მათი ფასების დათვალიერებას და შესაბამისი ლიმიტების გადათვლას.
· სამედიცინო დაწესებულება 
აღნიშნული როლის მომხმარებელს მოდულში აქვს დაშვება რედაქტირება გაუკეთოს თავის კუთვნილებაში არსებული ორგანიზაციის შესახებ არსებულ ინფორმაციას ყველა რეკვიზიტული ველის შევსებით (დასახელება, ტიპი, მისამართი, საწოლების რაოდენობა, სისხლის ბანკი, სამედიცინო პერსონალი, პროდუქტი, სამედიცინო სერვისი და ა.შ) და ცვლილებები შეიტანოს ამ ინფორმაციაში. მას ასევე შეუძლია დაწესებულების რუკაზე დატანა მიკვლევადობის უზრუნველსაყოფად.
აღნიშნულ მომხმარებელს ასევე აქვს შესაძლებლობა, მოახდინოს სხვადასხვა სერვისის შექმნა და მათზე შესაბამისი ფასების გაწერა  ICD / NCSP მიხედვით.
· ანალიტიკოსი
ანალიტიკოსის როლის მომხმარებელს  შესაძლებელობა აქვს ნახოს (დაათვალიეროს) სამედიცინო დაწესებულებების მიერ შევსებული ინფორმაცია სერვისების ფასების შესახებ და ჩამოტვირთოს დაწესებულების მიერ ატვირთული ექსელი.
· აფთიაქი
აღნიშნული როლის მომხმარებელს  შესაძლებლობა აქვს მოახდინოს თავის სააფთიაქო ქსელში არსებული ყველა სამედიცინო პროდუქტის რეგისტრაცია შესაბამისი ფასით.
· მაძიებელი (სამინისტროს თანამშრომელი)
აღნიშნული როლის მომხმარებელს  შესაძლებლობა აქვს შესაბამისი მომხმარებლისა და პაროლის შეყვანით საინფორმაციო პორტალზე  მიიღოს დეტალური ინფორმაცია დაწესებულების და სამედიცინო პერსონალის შესახებ განსხვავებით არა ავტორიზებული მომხმარებლისა.  მას ასევე შეუძლია დაწესებულების მიერ შევსებული ინფორმაციის ისტორიის ნახვა (როდის, რა სახის ინფორმაცია იყო რეგისტრირებული მის მიერ) და შესაბამისი ღილაკის მეშვეობით დაწესებულების პასპორტიზაციის ფორმაზე გადასვლა.

13. სამედიცინო პერსონალის სერტიფიცირებისა და აკრედიტაციის მოდული

· ადმინისტრატორი (რეგულირების სააგენტოს შესაბამისი სამმართველოს თანამშრომელი)
ადმინისტრატორის როლის მოხმარებელს  შესაძლებლობა აქვს მოდულში მოახდინოს სერტიფიცირებული სამედიცინო პერსონალის რეგისტრაცია (პირადი ინფორმაცია, განათლება, აღნიშნული ინფორმაციის რედაქტირება საჭიროების შემთხვევაში და სამედიცინო პერსონალის სტატუსის ცვლილება (გაუქმების, კვალიფიკაციის შეჩერების  და სხვა შემთხვევებში).
· ანალიტიკოსი (რეგულირების სააგენტოს შესაბამისი სამმართველოს თანამშრომელი)
ანალიტიკოსის როლის მომხმარებელს  შეუძლია ნახოს (დაათვალიეროს) მოდულში დარეგისტრირებული სამედიცინო პერსონალის შესახებ სრული ინფორმაცია. ასევე ანალიზის მიზნით დააჯგუფოს ველის და ფილტრის მიხედვით  და ჩამოტვირთოს შესაბამისი ექსელი.


14. სასწრაფოების პორტალი

· ადმინისტრატორი
ადმინისტრატორის როლის მომხმარებელს  შესაძლებლობა აქვს რუქაზე დაიტანოს, წაშალოს ან დააკორექტიროს სამედიცინო დაწესებულება რეკვიზიტები და მისი გეოგრაფიუილი მდებარეობა. ადმინისტრატორი უთითებს დაწესებულებისთვის დამახასიათებელ ატრიბუტებს, ასევე აკონტროლებს დაწესებულების ტიპებს. აღნიშნული როლისთვის ხელმისაწვდომია ორ დაწესებულებას შორის სავალ დროსა და ტრაექტორიის განსაზღვრის ინსტრუმენტი. ის ასევე ავსებს ინფორმაციას მუნიციპალიტეტების და მათში მცხოვრები მოქალაქეების რაოდენობის შესახებ.


15. მიმართვების ადმინისტრირების მოდული

· ადმინისტრატორი (სოციალური მომსახურების სააგენტო)
ადმინისტრატორის როლი მოიცავს სააგენტოს ოპერატორის შესაბამის დაშვებებს. თუმცა  ოპერატორისგან განსხვავებით მას ასევე აქვს უფლება, დააკორექტიროს უკვე დამტკიცებული ან გაცემული მოთხოვნის სტატუსი.
· ოპერატორი (სოციალური მომსახურების სააგენტო)
სააგენტოს ოპერატორის როლის  მომხმარებელს შეუძლია მოთხოვნის დარეგისტრირება ინფორმაციის სრული მოცულობით (ბენფიციარის რეკვიზიტები, ფორმა 100, კალკულაცია), ასევე ცვლილებების შეტანა (რედაქტირება) და საჭიროების შემთხვევაში ინფორმაციის ან კონკრეტული მოთხოვნის წაშლა. მას შესაძლებლობა აქვს მოთხოვნის სრულად შევსების შემდგომ მოახდინოს მისი დამტკიცება, რის საფუძველზეც სისტემა ავტომატურად დააგენერირებს მიმართვას. შესაბამისად, დაგენერირებული მიმართვის გაცემას ახდენს ოპერატორი, რომელსაც მისი გაუქმების უფლებაც აქვს საჭიროების შემთხვევაში.


16. სამედიცინო შემთხვევების რეგისტრაციის მოდული



· სამედიცინო დაწესებულება
ოპერატორის როლის მომხმარებელს აქვს დაშვება მოდულში სამედიცინო შემთხვევის რეგისტრაციაზე, ყველა რეკვიზიტული ველის შევსებაზე (პირადი ინფორმაცია, დიაგნოზი და ა.შ), შემდგომში ამ შემთხვევის რედაქტირებასა (დამატებითი ინფორმაციის ან ცვლილების დაფიქსირება) და დახურვაზე.
· ინსპექტორი (სამინისტროს და/ან სააგენტოს თანამშრომელი)
ინსპექტორს  შეუძლია მხოლოდ დაათვალიეროს სამედიცინო დაწესებულების მიერ დარეგისტრირებული ყველა სამედიცინო შემთხვევა, სამედიცინო დაწესებულებაში მისვლისას მოდულში შესაბამის ინტერფეისზე მოახდინოს დარეგისტრირებული შემთხვევის ინსპექტირება და მიუთითოს შესაბამისი ინსპექტირების სტატუსი. 
ასევე მას აქვს შესაძლებლობა საჭიროების შემთხვევაში დაარეგისტრიროს სამედიცინო შემთხვევა შესაბამისი რეკვიზიტული ველებით.
· ანალიტიკოსი (სამინისტროს და/ან სააგენტოს თანამშრომელი)
ანალიტიკოსის როლის მომხმარებელს  შეუძლია მთელი ქვეყნის მასშტაბით რეგისტრირებული საქონლის დათვალიერება, კონტროლი, ანალიზი და ინფორმაციის დაჯგუფება სხვადასხვა ველის მიხედვით, რაც უკეთესი ანალიზის შესაძლებლობას იძლევა. ის ასევე ახდენს შესაბამისი ინფორმაციის იმპორტირებას ექსელში უფრო დეტალური ანალიზისთვის.
ადმინისტრატორი 
ადმინისტრატორის როლის მომხმარებელს  შესაძლებლობა აქვს შეასრულოს ზემოთ ჩამოთვლილი ყველა ფუნქცია.

17. მარაგების მართვის მოდული

· ადმინისტრატორი 
ადმინისტრატორის როლის მომხმარებელს შეუძლია დაარეგისტრიროს სხვადასხვა ცნობარი და ველი (დროფ დაუნები), რომელთა მიხედვითაც  ხდება ინფორმაციის დამატება მოდულში საწყობის თანამშრომელთა მიერ. მას აგრეთვე შესაძლებლობა აქვს, მიიღოს ინფორმაცია ანგარიშების შესახებ დათვალიერების რეჟიმში.
· საწყობი
საწყობის როლის მომხმარებელი მოდულში არეგისტრირებს სხვადასხვა ტრანზაქციას (საქონლის მიღება, გაცემა, ცამოწერა, უკან დაბრუნება). ის დადასტურებამდე (ავტორიზაციამდე) არედაქტირებს და მართავს აღნიშნულ ინფორმაციას.
· ავტორიზატორი
ამ როლის შესაბამისი მომხმარებელი ახდენს საწყობის მიერ შეყვანილი ტრანზაქციების ავტორიზაციას (დადასტურებას). ასევე შეუძლია სხავდასხვა სახის სტატისტიკური ინფორმაციის მიღება ფილტრებისა და ველების დაჯგუფების მეშვეობით.
· ანალიტიკოსი
ანალიტიკოსის როლის მომხმარებელს შეუძლია მთელი ქვეყნის მასშტაბით რეგისტრირებული საქონლის დათვალიერება, კონტროლი, მონიტორინგი და ინფორმაციის დაჯგუფება სხვადასხვა ველის მიხედვით, რაც უკეთესი ანალიზის შესაძლებლობას იძლევა. ახდენს შესაბამისი ინფორმაციის ექსპორტს ექსელში უფრო დეტალური ანალიზისთვის.

კომისიის წევრი
კომისიის წევრის შესაბამისი მომხმარებელი მონაწილეობს მხოლოდ საქონლის ჩამოწერის პროცესში, რომელიც მოდულის მეშვეობით ადასტურებს ან უარყოფს ჩამოსაწერ საქონელს.

18. ჯანმრთელობის დაცვის პროგრამების ფინანსური მართვის მოდული

· სუპერ ადმინისტრატორი (HSSP)
სუპერ ადმინისტრატორის როლის მომხმარებელი არეგისტრირებს მოდულში სახ. პროგრამებს. ასევე აქვს დაშვება საჭიროების შემთხვევაში შეიტანოს მოთხოვნილი ცვლილებები სისტემაში რეგისტრირებულ სახ. პროგრამებში.
· ბიუჯეტის მართვა (სამინისტრო / სააგენტო)
აღნიშნული როლის მომხმარებელი არეგისტრირებს სახ. პროგრამების კომპონენტებს და ქვეკომპონენტებს, ასევე ბიუჯეტს, ბიუჯეტის კორექტირების ბრძანებებს. შესაბამისად ახორციელებს ზემოთ აღნიშნული ობიეტების მართვას.
· კონტრაქტების მართვა (სამინისტრო / სააგენტო)
აღნიშნული როლის შესაბამის მომხმარებელი ახორციელებს ხელშეკრულებების, ვალდებულებების და საგადახდო მოთხოვნების რეგისტრაციას, მიღება-ჩაბარების აქტების და რეესტრებს რეგისტრაციას.
· პროვაიდერი (სამინისტრო / სააგენტო)
აღნიშნული როლის მქონე მომხმარებელი ახორციელებს დაწესებულებების რეგისტრაციას, მათი რეკვიზიტების კორექტირებას და მართვას.
· ანალიტიკოსი (სამინისტრო / სააგენტო)
ანალიტიკოსის როლის მომხმარებელს  შესაძლებელობა აქვს მიიღოს სრული ინფორმაცია დათვალიერების რეჟიმში. დამატებით, სხვადასხვა ინსტრუმენტების გამოყენებით იგი ახორციელებს ხელმისაწვდომი ინფორმაციის ფინტრაციას, დაჯუფებას და ანალიზს. 
· ადმინისტრატორი (სამინისტრო / სააგენტო)
აღნიშნული მომხმარებელი ახორციელებს სხვადასხვა ცნობარის ტიპის მონაცემების ადმინისტრირება და მართვას.


19. სამედიცინო მედიაციის მოდული

· სამინისტროს ცხელი ხაზი
ცხელი ხაზის როლის მომხმარებელს  საშუალება აქვს დაარეგისტრიროს შესაბამისი მიმართვები, რომლებიც ავტომატურ რეჟიმში გადაეცემა მედიაციის მოდულს შემდგომი დამუშავებისთვის.
· მედიატორი (მედიაციის სამსახურის თანამშრომელი)
ამ ტიპის მომხარებელს შეუძლია მოდულში დარეგისტრირებული განაცხადის გადამისამართება შესასრულებლად მის დაქვემდებარებაში მყოფ კონკრეტულ მედიატორთან.
· ქვე მედიატორი (მედიაციის სამსახურის თანამშრომელი)
მედიატორს  შესაძლებლობა აქვს მოდულში დაარეგისტრიროს განაცხადი თავისი შესაბამისი რეკვიზიტებით და მიუთითოს შესაბამისი შედეგი. მას ასევე შეუძლია აღნიშნულ განაცხადს დაუმატოს შემოსული ზარი (შესაბამისი დამატებითი ინფორმაციით) და აღნიშნულ საქმისწარმოებასთან დაკავშირებული ყველანაირი დოკუმენტაცია.
· ანალიტიკოსი
ანალიტიკოსის როლის მომხმარებელს შეუძლია მთელი ქვეყნის მასშტაბით რეგისტრირებული განაცხადების დათვალიერება, კონტროლი, ანალიზი და ინფორმაციის დაჯგუფება სხვადასხვა ველის მიხედვით, რაც უკეთესი ანალიზის შესაძლებლობას იძლევა. ის ასევე ახდენს შესაბამისი ინფორმაციის ექსპორტს ექსელში უფრო დეტალური ანალიზისთვის.
· აუდიტი
აუდიტის როლის მომხმარებელს შეუძლია  განაცხადს მიანიჭოს საბოლოო შედეგი  იმ შემთხვევაში, თუ განაცხადის დარეგისტრირებიდან 2 თვეზე ნაკლებია დროა გასული. 
· ადმინისტრატორი
ადმინისტრატორის როლის მომხმარებელს  შესაძლებლობა აქვს, შეასრულოს ზემოთ ჩამოთვლილი ყველა ფუნქცია.


20. სამედიცინო კლასიფიკატორები

· ადმინისტრატორი (NCDC)
ადმინისტრატორი სრულად მართავს სისტემაში არსებული სამედიცინო კლასიფიკატორების შინაარს. აქვს შესაძლებლობა დაამატოს, დააკორექტიროს ან სხვა სტრუქტურული ცვლილებები შეიტანოს მოდულში წარმოდგენილ კლასიფიკატორებში. აღსანიშნავია, რომ ადმინისტრატორის მიერ განხორციელებული ყოველი ცვლილება  მყისიერად აისახება კლასიფიკატორების მოდულის მონაცემთა ბაზაში, რაც ავტომატურად ნიშნავს, რომ აღნიშნული მოდული მუდმივად განახლებადია.
